
  ڊاڪٽر الهوسايو سومرو 
 رقيه عامر سومرو ڊاڪٽر   

 

 د جو فلسفوهجدوج “لوچان ٿي لاحد ۾”آسا ۾ سر

Abstract: 

The Philosophy of Struggle “Lochan thee Laahad Mein” in Sur Aasa 

Hazrat Shah Abdul Latif Bhitai a well known Sindhi Poet, has given many good ideas through his poetry 

for the improvement and betterment of the society. He teaches and guides to be true lover, devotee, sympathetic, 

patriot, hard worker, honest, loyal and for many more better qualities holder. His Sur Aasa is full with the lessons 

of spiritual secrets and to be hard worker. Any achievement cannot be gotten without making struggle and hard 

work. Hard work is the key of success. In sur Aasa Shah Latif has mentioned the human eyes. He tries to 

understand that human eyes are the sample of struggle and these have achieved their desired goal after making 

the many attempts. Shah Latif says that the eyes have huge thirst to see their beloved and every morning in dawn 

this is their routine and practice, if they suddenly fail then the poet draw away and put them ahead of the crows. 

This sur is really interesting and meaningful and avail us to learn more lessons from it.  

۽ سڃاڻڻ  کي ڏسڻ، ان کي سمجھڻ، د بيان ڪئي آھي. اکين سان پرينءَه۾ شاھ لطيف اکين جي جدوج ‘آسا سر’
 جو فلسفو سمايل ملي ٿو. ڪرڻ وصل لاءِ ڪوشش 

 وت ۽ جياپي لاءِ جاريدور ۾ابتدا کان اھا لوچ ان جي پيٽ ڪ   آھي. ھر عادي رھيو ڻ جوازل کان لوچ دنيا ۾  انسان
جي  تخليق بابت ان خالقنھنجي پانسان  سواءِکان ان ڪندو رھي ٿو.  جدوجهد۽ سھولت لاءِ  سھنجزندگيءَ جي آھي. ماڻھو 

 .رھي ٿو سپرينءَ جي سڃاڻڻ ۽ ڳولڻ جا جتن ڪندو  رھي ٿو ۽ تلاش ڪندوھميشه کي  رحمت ۽ رمزڳولھا سان گڏ، رب جي 
 جنھن لاءِ شاھ لطيف فرمائي ٿوته:

 تھا،نڪا  اِ   عبد  جي،  نه  ڪا  ابِتَدا  نَه  
پِرِين. ڃاتو س   سي وَڃَڻَ کي وِيا، جَنِ نَه  س 

 

 (706 ،ص8 ، بيت1ع، شاھ جو رسالو، سر آسا، داستان 2005، غلام محمد، شاھواڻي) 

اھا حقيقت مٿئين بيت مان واضع آھي، ته جن پرينءَ کي نه سڃاتو ان جي ڳولھا نه ڪئي،  شاھ لطيف جي فلسفي ۾
اھي بي مقصد مري يعني  “وڃڻ کي ويا”نه ڪئي، انسان جي نه شروعات آھي نه انتھا، اھي  جدوجهدپرينءَ کي پسڻ جي لاءِ 

 :وري ھيئن چوي ٿولطيف سائين ھڪ ٻئي بيت ۾ انھن جي ڪٿي به ڪا جاءِ نه آھي. ويا، ھي جھان ڇڏي 

ئا،  ٿي نه  ويا ، ماھر   مَحرومَ ٿي مَري  م 
ئا ،  نجَ  ھڻي ، لَڏيائ ون ل  ھ   چڙيءَ جيئن چ 
ئا ،  انِھيءَ  واديءَ  بابَ  ئي  ھ   ۾.   وِچَ   ح 

 ( 721 ،ص3 ، بيت4آسا، داستان  شاھ جو رسالو، سر ع(،2005) غلام محمد، ،شاھواڻي)
انسان کي وجود جي تلاش سان گڏ خدا جي تلاش  شاھ لطيف ماھر ٿي مرڻ واري انسان کي وڏي اھميت ڏني آھي.

 مثل آھي.    نه ته انسان ته ھڪ پاڻيءَ جي ڦڙھي. رھبري ھيٺ ھلڻ ضروري آھيلاءِ ڪنھن ماھر يا مرشد جي 

وجود جي قومن جي ۽ جي حفاظت  جي آجپي يا ديسپنھنجي قوم جي اتي پوري نه ٿي ٿئي، پر  انسانلوچ  سوچ ۽ اھا
جون  ترقيءَکان  شروعذريعي ماڻھو جي  لوچانھيءَ رھي ٿو. ڪندو  جدوجهد۽  ندو۽ ڳولھي انسان ھميشه لوچيندو بقا لاءِ

 ھر دور ۾ زمان ۽ مڪان جي پنھنجي تقاضا آھي، ان ڪري اھڙياڃان به ڪندو رھي ٿو.  .آھي رھيو ڪريمنزلون طئي 
 کي سڃاڻي سگھجي.الله پاڪ جنھن سان پنھنجي محبوب يا پرينءَ نه آھي.  مقررجي ڪائي حد  جدوجهد

. پنھنجي تاريخ جي وجودي، جيترو خود حضرت انسان جو پراڻي آھ ته انسان جي شعور ۾ لاشعور جي تاريخ ايترو”
مشاھدي جي عمل ۽ ان مان پيدا ٿيندڙ رد عمل تي سوچ جي  تجربن، مان گذرندي اوھام پرستي جي تند ۾ تلخ لاشعوري دور 

  (1)“. ڏات کيس شعور جي مقام تي پھچايو
ڪري کي شاھ لطيف ڳولڻ جي ڳالھ ذات جنھن  رھي ٿو. لوچيندو ۾ “لاحد” انسان ھميشهتحت  ان شعور جي وسعت

 “لاحد”اھڙي عاشق جي تلاش ، وڃي ٿيگذري ۾  ڳولازندگي ان جي  ڪائي حد ۽ انتھا نه آھي.ته جي  جدوجهدلاءِ جي ان  ٿو
 اها ڳالهه طالب کي هيٺين ريت سمجھائي آهي:شاھ لطيف کان به اڳتي آھي. 

 جتي عرش نه ا ڀ ڪو، زمين ناهه ذرو،
 نه ڪو چاڙهو چنڊ جو، نڪو سِجَ سَرو،

 آديسين جو، لڳو دنگ  دڙو،ا تي 
نِ پَرو، ناٿ ڏ    ائين ناهين ۾.ٺپري پئِ 

ر رامڪلي، بيت ‘شاهه جو رسالو’ع(، 2012)شيخ، ٻانهون خان، )  (123، ص: 21، جلد ٽئو، س 

ان کان وڌيڪ ۽ آھي جنھن جي نتيجي ۾اڄ دنيا ھڪ ڳوٺ، پاڙو  جدوجهدجيڪڏھن ڏٺو وڃي ته اھا انسان جي اڻٿڪ 
 جي ھڪ اشاري ۾آڻي رکيو آھي. ھڪ گھر مثل لڳي ٿي. ڇو ته ڪمپيوٽر، موبائيل انٽر نيٽ پوري دنيا کي انسان جي آڱر

شئي کي ڳولڻ لاءِ  ملي ٿو. جيڪڏھن ھڪجواب  ميسيج جي ذريعي  ۾ اک ڇنڀ ،ڪرڻ بجاءِانتظار خط جي جواب جو وڏو 
اڃا اڳتي آھي جنھن جي  ڳولھڻپر روح جي ، حقيقون سامھون اچن ٿيونتاڻ ڳڻيون دنيا جون گڏ سان ان  گوگل کي گھمائجي ته

 آھي.  رھيو ڳوليندو۽ ۾ لوچيندو لاحد  نه آھي، ماڻھو پنھنجي سموري حياتيڪائي حد 
اڳتي کان اڳتي وڌڻ ان . آھيجاچ جاري  ۽ جدوجهدين ئاڏرڻ، ھڪ سياري کان ٻئي سياري تآسمان تي ا   انسان جو

ڏاتِ نَه ”جي ڏات آھي،۽ تلاشڻ به ھڪ قسم  ڻلوچ .؟ ۽ ڇا ھوندو؟اڳتي ڇا آھياڃا ته  تجسساھو جي فطرت ۾سمايل آھي. 
 جدوجهدوَھنِ، پاڻ پتوڙين ۽ لوچين ۽ لھن، اھي ئي  جنھن انسان کي ڏات ڏني آھي،پاڪ  الله .“جو وَھيِ سولَھِي آھي ذاتِ تي،
ته  اھو يار“. ووڙيم سڀ وٿاڻ، يارڪارڻ جت جي” .ساري جڳ جا وٿاڻ ووڙين ٿا جنھن لاءِ ڪن ٿا.منزل حاصل  ڪري اصل

ٿي  د قبول ڪري مٿن قرب ڪندو آھي، پوءِ اھي وصل حاصل ڪندا آھن محبت جا مزا وٺي چکي چرياهو جقسمت وارن ج
      ھن.پوندا آھن وري وري اوڏانھين دلبر جي ھڪڙي ديد جا منتظر ھوندا آ

۽  کي جاچڻدنيا جي حقيقتن  .اچي پيو نجاري رکيو جدوجهدتحت جي نظرئي  ،“نڳوليان ڳوليان مَ لھا” انسان
ڪٿي آھي پرينءَ جي سونھن ۽ قد جو ڪاٿو چاھي ٿو ته حقيقت جي حد ڪٿي آھي؟. سان گڏ قربِ الاھي به حاصل ڪرڻ ڏسڻ 
آھين! ۽ انسان ته ھڪ “ معبود”ان ڳالھ ۾ ڪوئي شڪ نه آھي ته تون  آھي.اڳتي کان اڳتي ۽ لوچ ان ڪري ان جي تلاش يا نه؟ 
 آھي.“ ٻانھو” يٰ ادن

 ٿو ته: ھن طرح بيان ڪري پنھنجي ھڪ بيت ۾اھڙي خيال کي شاھ لطيف 
،“ اَنَا عَبد  ” ود  ت ون، اتِِ نَه ڪو شرِڪ  نَه شڪ   مَعب 

، ون،    مَحَبتِيَنِ      مَرَڪ  ون   پرِينِ    ج   پچار 
 ق  ، جنھن  ۾  پَسڻ   پرينءَ جو.سو  سَڀوئيِ   حَ 

 

 ( 707 ،ص10 ، بيت1آسا، داستان  شاھ جو رسالو، سر ع(،2005) غلام محمد، ،شاھواڻي) 

مان جي ي سڀ معبود آھي، ان ۾ ڪوئي شڪ ۽ گڪي آھيته ڪجھ به نه آھي، ج“ چئو ته عبد” شاھ لطيف چئي ٿو،
ئي پرينءَ کي پسڻ ۾ان  پوءِ اھا لوچآھي.  ورحمجو  جدوجهدگنجائش ئي نه آھي. معبود جي محبت ئي اصل ۾ ماڻھوءَ جي 

 ي.جي مدد ڪري ٿ

حقيقتن کي جاچڻ ۽ پنھنجي مقصد ۽ منزل تي يھ ڪري ٿي. جي حاصلات ۽ ڏسڻ تي ئي ڇ “حق” عاشق جي منزل،
جي منزل  جدوجهدکي ڏسڻ ئي انسان جي اصل  “حق”جو بنيادي حق آھي. ان  مشاھدو ڪرڻ، اکين سان پھچي محبوب جو

سمورو جو  “آسا سر” ان ڪري شاھ لطيف جي آھي. جي تلاش ۽ ان جي حاصلات ۾“ حق” جدوجهداصل زندگيءَ جي  آھي.
لطيف چئي  شاھ۾ جيئن ھن بيت حقيقت کي حاصل ڪرڻ آھي.  ان جي محبت ۽سڃاڻڻ ڏسڻ ۽ اکين سان کي “ حق”ئي  ر  وَ حمَ 
 :ٿو

ون، ون  پَسي آئيِ   ڪِي جو  ڪَھِين پارِ ، اَکيِ 
ون  دِلِ  ون  ديوانيِ   ،   اَپَرِ   لَڳِيَنِ   آرِ، ۾ ٿيِ 

ون ڪِينَ ، سَيّد  چي. تِي   تنِھان  پوءِ  قَرارِ،   س 
 ( 710 ،ص9 ، بيت2آسا، داستان  شاھ جو رسالو، سر ع(،2005) غلام محمد، ،شاھواڻي)
اھو ئي ان جو پرين آھي، جنھن  .آھيجي تلاش لاءِ ان ھاديءَ “ لوچ”شاھ لطيف جي  سھڻو جھان جوڙيو، جنھن ھي

ونھن ۽ س ان جي نگ لتاڙيندو ڳولھيندو رھيو. پوءِ به ھج ۾ جبل حاصل ڪرڻ ۽ حقيقت کي سڃاڻڻ جي ڳولا کيجي محبت 
نه ئي ان جي تلاش ڪندڙ جي سڪ ۽ محبت !. نه آھيمقرر ٿيل نه آيو، محبت جي حد  نظرڪو ڇيڙو  “حد” ڪائيخدائيءَ جي 
اھو ته ھر ھنڌ موجود آھي، بس اھي اکيون گھرجن جنھن سان پسجي پرينءَ ڪري سگھجي ٿو.  يا شمارٿو ڪا ،جي ڪا ماپ

 :شاھ لطيف چئي ٿوکي. 
ون، ون پَسِي آئيِ   ڪي جو ڪيڏانھين ، اَکي 
ھاڙِي ون. ون پاڻَ م  ون تاڻنِ تيڏانھِين، پيِي    ٿيِ 

 ( 710 ،ص8 ، بيت2آسا، داستان  شاھ جو رسالو، سر ع(،2005) غلام محمد، ،شاھواڻي)
عاشق جي ان محبت ھن پرينءَ جي جھلڪ ڏسي آيون آھن. ناکيون ته پاڻ مھاڙيون پيون ان طرف تانگھين ٿيون، جيڏا

ھڙي جي پھرين بيت ۾اآسا  سر۽ اعليٰ آھي.  مٿانھونپنھنجي ذات ۾ محبوب نه آھي. ڪائي پرينءَ کي پرواھ جي  جدوجهد۽ 
 ٿو ته:  طرح بيان ڪريھن ڪيفيت کي شاھ لطيف 

 دّ، ۾،  ھاديِءَ  لَھان  نَه   حَ  لوچان   ٿيِ  لاحَدَ   
پيريان   ، جي سونھن  س   جو،  نه ڪو قَد   نَه  مَد 
تِ پرِِينءَ پَرِواھَ ناھ ڪا.    ھتِِ سِڪَڻ  بي عَدد  ، ھ 

 (705 ،ص1 بيت ،1آسا، داستان  شاھ جو رسالو، سر ع(،2005) غلام محمد، ،شاھواڻي) 

بي انتھا  سونھن جي ڪائي حد ۽ ڪاٿو نه آھي. ،  پر ھاديءَ جيٿي ماڻھوءَ جي ڳولا کٽي وڃي ته شاھ لطيف چئي ٿو
 وارو آھي. ڻ وڏي عظمت ۽بردباريءَان جو شان اعليٰ ۽ پا پرواھ نه آھي.ڪا ئي کي  ءَپرينسڪ ھجڻ جي باوجود 

  :لفظ جي معنيٰ “ لوچ”

 لوچڻ: مصدر، )سن.”ته:  لفظ جي معنيٰ ھن طرح لکي ٿو“ لوچ”۾“ جامع سنڌي لغات”نبي بخش خان بلوچ  ڊاڪٽر
نڍڻ، جانچڻ، سوچڻ، وَوڙڻ، ڏسڻ، جاچڻ، وائيسڻ، وائٺڻ، تلاش، ڦولھڻ، کوجڻ، ڳولا  لوچ=ڏسڻ( نھارڻ، ڳولڻ، ڦولڻ، ڍ 

ڪرڻ، چاھڻ، منشا ڪرڻ، خواھش ڪرڻ، ڪم ڪرڻ، محنت ڪرڻ،  جھاتي پائڻ، پاڻ پسڻ، اڇِاڪرڻ، تلاش ڪرڻ، اندر 
  (2)“.و ٿيڻ، بي آرام رھڻ، بيقرار رھڻماندڪرڻ، ڪِرت ڪرڻ، نوڪري ڪرڻ، پريشان رھڻ،  پورھيو ڪرڻ، روزگار

خدا جي  آھي. يوڪلام ۾ روانيءَ سان استعمال ڪ شاھ لطيف پنھنجي پرينءَ کي ڳولڻ لاءِ انھن لفظن کي سندي
قراري يبي آرامي ۽ ب. پنھنجي ھميشه جي ائينڪي سنياسين سان گڏ سفرپاڻ ۽ سمجھڻ لاءِ  ، سڃاڻڻڏسڻاکين سان خدائيءَ کي 

 .ڪري ٿي سوچڻ ۽ لوچڻ تي مجبور انسان کي ،ڻمانڌا۾ اندر۽  قراريي. اھا بي آرامي بچاھيو ٿيکي ختم ڪرڻ 
ڇِي  نه    ڪِيو، اَکڙين آرو ، مونھان  پ 

 ا تي وڃِي اَڙِيون ، جِتي چَوَنَ نَه چارو،
لي.  ھينئڙو ويچارو ، واٽ ون جَھلِيو وِجھ 

 ( 712 ،ص20 ، بيت2آسا، داستان  شاھ جو رسالو، سر ع(،2005) غلام محمد، ،شاھواڻي) 
 

 لفظ جي معنيٰ:  “ دَ لاحَ ”

صفت،)ع(.  لاحَد:”طرح لکي آھي. لفظ جي معنيٰ ھن“ لاحد”۾“ جامع سنڌي لغات”نبي بخش خان بلوچ  ڊاڪٽر
لي-اھحد کان ٻاھر، بي انت اپار،-بي حد -بنا حَد . لامڪان  -ڪ  طلق   ينءَ جي سونھن ۽ رحمت جي ڪا حدشاھ لطيف وٽ پر (3)“م 

 آھي.مقرر ٿيل نه 

             

 جي لفظي معنيٰ: “آسا ”
، آشَا( آسَ  ث،)سن.“: آسا ج آسَائ ون” ته: لکي ٿوبابت  “آسا”لفظ  ۾ “سنڌي لغات”نبي بخش خان بلوچ  ڊاڪٽر

،  آسرو.-اميد   (4)“.آھيھڪ قسم )ڪ( آشا، ھڪ راڳڻي جو نالو، مڇيءَ جوحاجت ، خواھش، غرض،  ، تمنا،مرادآرزو 
 ث آسا:” ته: لکي ٿو ھن طرح بيان ڪيو آھي،لفظ کي عبدالرشيد ميمڻ به ڪجھ “ آسا”۾ھڪ ٻي ڊڪشنريءَ 

  (5)“.آھي نالوحاجت. ھڪ راڳڻيءَ جو  غرض. تمنا. .ھشاخو اميد. آس.)سن.آشا( 
جيڪو آسا  آھي.نالو  جو يا ۾ھڪ ھندستاني راڳڻيءَراڳ جي دن “آسا سر”انھن مٿين حوالن مان ثابت ٿئي ٿو ته 

ائي ۽ ساراھ بيان ڪندي ھئي، انھيءَ ڪري سر آسا جي سموري ڏڌڻي تعاليٰ جي و ،نالي ھڪ راجڪماري اسر ويل ڳائيندي
آس، اميد، تمنا ۽  ھن کيآقا ۽ ٻانھي جي درميان جيڪو رابطو ۽ واسطو آھي ان کي ڳايل آھي. اھو ئي سبب آھي جو  ۾سر 

 ھررسالي جي  ھو، ان ڪريڄاڻو ۽ شوقين وڏو  راڳ جو شاھ لطيفجو سر به چئي سگھجي ٿو.  جدوجهدگڏ سان  خواھشن
 ھش، لوچ،اآس، اميد، تمنا، خولفظ لفظ ۾سندس ڪلام جي سر آسا اندر اٿس.  ۾ بيان ڪيو ءَڻيراڳڪنھن سر کي ڪنھن نه 

 سمايل آھي.جو ڀرپور فلسفو  جدوجهدوصال لاءِ ۽ ڳولا پرينءَ جي سڪ اکين سان تڙپ ۽ 

 فرمائين ٿا ته:اکين بابت تڙپ بيان ڪندي پاڻ  ۾ جيئن ھن بيت
سَنِ، ۽  وَسَنِ   لئي،   ڏِسَڻَ   ڏِيھاڙِي   وِھ 

ونڏسِي ڏسِي   ون ڪَنِ، تَه پِه  ،آئيِ   تَلاش 
 ، پَسَڻَ مَنجھان پرِينءَ جي.ڍاپيِونَه  ڍاپَنِ   

 ( 711،ص13 ، بيت2آسا، داستان  شاھ جو رسالو، سر ع(،2005) غلام محمد، ،شاھواڻي)
اکيون پرينءَ کي ڏسڻ  . جيڪيملي ٿولوچڻ وارو فلسفو لاحد ۾ ،درد ۽ تلاش سان گڏ۾ شاھ لطيف جي ھن بيت 

۽  ديون. روز روئننن نه ٿيوءَ کي ڏسڻ مان ڍاپپرينلڇڻ سان گڏ  وچ ۾ان درد ۽ ل ن.ٿيوتلاش ڪن روز  ، وري بهپوءِکان 
اکيون اٿندي ويھندي، سمھندي جاڳندي، کائيندي پيئندي، محبوب کي  .ٿيون رھنسڀ وٿاڻ ووڻينديون ڳولھينديون 

  ٿيون. رھن ڳولھيندو
دنيا جي شاعرن  بيان ڪيو آھي.۾ “ سرآسا”جو اعليٰ فلسفو  جدوجهداکين سان ۾ھنجي ڪلام نشاھ لطيف پ

جيڪو شاھ ڻ لوچي پرينءَ کي لھڻ جو گ  ڪري،  جدوجهداکين سان  فلسفي جي اپٽار ڪئي ھوندي،جي  اکينپنھنجي شعر ۾
عادتون  جو اکين کي عجب جھڙيون ان ڪري .!!ھجيجي ڪلام ۾ڪنھن ٻئي شاعر فلسفو شايد دنيا ۾آھي، اھڙو لطيف وٽ  

 ئي ٿو ته: چمحسوس ڪندي لطيف شاھ  جيڪي آھين.
ون   عَجَبَ   آھين،  کي  اکين   عادَت ون، جيھ 

ورَ    وِھائينِ،  وَڃيو     ،جا   ساٿَ  پَرائي   س 
ون لائيِنِ، جِتِ حاجَتَ ناھِ ھٿِيارَ جي.ا تي لَن   ئ 

  (  711 ،ص16 ، بيت2آسا، داستان  شاھ جو رسالو، سر ع(،2005) غلام محمد، ،شاھواڻي) 
پر  ھڪ الڳ معنيٰ ۽ مفھوم ڏئي ٿو.جو فلسفو  جدوجهدجي اکين ۾ ھر داستانداستان آھن،  ارچل ۾ڪ   “آسا سر”

 محمد جي سھيڙيل شاھ جي رسالي جي مطابق، داستان پھرين م ملي ٿي. شاھواڻي غلاڪڙي ڪڙيءَ سان ضرور انھن جي پاڻ ۾
لوچڻ سان شروعات ٿئي ٿي. اھا لوچ خدا جي ھيڪڙائيءَ کان وٺي لاحد ۾بيت ۽ ھڪ وائي موجود آھي. جنھن ۾  سترھن۾

عبد کي وجود وڃائي ٻاروتڻ واري معصوميت سان، رب کي راضي ڪري، وصال حاصل ڪرڻ جي  ان جي ڳجھ کي ڳولڻ،
 : پڙھي ڏسو ئي ھن شعر کي جو فلسفو سمايل ملي ٿو. جاکوڙ

ودَ کي، سي فانيِ ٿيِا فيِ اللهَ، ڃايووِ  نِ جَ  ج   و 
، ود  ج  ، نَه  ڪو  ڪَنِ  س  ود  ع   نَه  تَنِ  قيِام  نه ق 
 جيلانھن ٿيِا ناب ود ، تيِلانھن گَڏِيا ب ودَ کي. 

 ( 708 ،ص17 ، بيت1آسا، داستان  شاھ جو رسالو، سر ع(،2005) غلام محمد، ،شاھواڻي)
ڏسڻ جي  اڀرندي سجکي  ءَبيت ۽ ھڪ وائي ڏني وئي آھي. ھن داستان ۾ اکين سان پرين ٻاويھ 22۾ ئي داستان ٻ

وري وري ڏھاڙي ڏسڻ  ڏسي آيون آھن، اھيڪي جلوه جيڪي اکيون  سمايل آھي. جدوجهدجي ڪرڻ ديدار ۾ڳولڻ ۽ ش هخوا
 آيون آھن. جو سڃاڻي  سکيجو ديدار ڪري  ءَپنھنجي پرين .۾رڌل ملن ٿيون جدوجهدلاءِ 

انھن جي عادت به عجيب آھي، جو اتي وڃي لنئون لائين ٿيون، جتي ڪنھن ھٿيار جي ضرورت نه آھي. انھن پاڻ 
 نڪبه ڪارو وسنيڻن مان ڳوڙهن جو  ،يون، وري سانوڻ مينھن جيانٿ وس ڪنوڏا  پرينءَ لاءِ وڙھڻ جاسان پاڻ ئي ڪئي، اھي 

ائين به آھي ڪٿي رسي نه پئي!.  جو آھيبه  گھڻو ريسارووري پرين س  پوءِ ڪنھن ٻئي ڏي نھارينديون ته  جيڪڏھن اکيونٿيون. 

پيون اڏائين لاءِ ڪانگ سان وري وري ملڻ پرينءَ پنھنجي نه آھن، نه ئي اميد ۽ آس لاھين ٿيون. ته پاڻ وھيڻيون ڪي اھي ته 
تي پورو  محبوب ۽ محنتپنھنجي انھن کي ته ، ڇو آھيڏني ھٿ ۾ محبوب جي واڳ دل/ن پنھنجي انھان ڪري جو ٿيون.
پرين”.آھي ڀروسو د ه. اھا اکين جي جدوجوٺي وڃينجاڏي به پرين  يا ،پرين ورائينيعني جڏانھن به س   ،!“جيڏانھن وانيم س 

ھن بيت ۾ ته رڌل آھن. ۾ڳولھا ءَ کي پسڻ لاءِ مسلسل جيڪي پرين شاھ لطيف جھڙي لافاني شاعر وٽ ئي ملي سگھي ٿي،
 چئي ٿو ته:  ،ڳالھ پيو ڪري شاھ لطيف ھيئن

 اکين پنھنجي مَتِ ، پاڻَ سين پاڻھين ڪئي،
ون ،   جِتي   جانِ    کَپَتِ،  ا تي  وَڃِي    لَڳِي 

ڙي.نَه ڪا  ڳالِ نَه  ڳَ   تِ ، جِيءَ ڏِني ريءَ نه ج 
 ( 712 ،ص19 ، بيت2آسا، داستان  شاھ جو رسالو، سر ع(،2005) غلام محمد، ،شاھواڻي)  
جي ٽئين داستان  جي“ سر آسا”شاھ لطيف  وايون شامل آھن. ستاويھ بيت ۽ ٽي 27ڪل ۾داستان ھن  ،ٽيونداستان 

اندر  ،عاشق محبوب کي ڏسڻ لاءِ ظاھري اکيون ٻوٽيجنھن ۾. ڪري ٿو مشاھدي ماڻڻ جي ڳالھ ۾اندر جي اکين سانشروعات 
 ٿوته: ھن بيت ۾ شاھ لطيف فرمائي جيئن ٿو. ڪري جدوجهدجي  جي اک سان پرينءَ کي پسڻ

نھن ۾،ي  ديک  مَ ت ون سين تَنِ ، ھي جي مَجازياڻِ   ون م 
پرين،      نھِاري      نيڻَنِ، ڃاتو،    س   جَنِ      نَه     س 

ون .ين    ٻوٽِ پرِِين      سي      پَسَنِ،       ٻَئي   جَنِ   ي 
 ( 714 ،ص1 ، بيت3آسا، داستان  شاھ جو رسالو، سر ع(،2005) غلام محمد، ،شاھواڻي)  

دل ۽ ان ڪري  به نه ٿو کڻي سگھي. پرينءَ جي ياد کان سواءِ ھڪڙو ساھھن داستان ۾ حقيقت کي ڄاڻي پوءِ عاشق 
عاشق لاءِ پنھنجي محبوب آھي. ڏيکاريل اکين پرينءَ لاءِ ڦاھي کاڌي آھي. محبوب کي اکين ۾ ويھاري ڏيھ کان لڪائڻ جي تمنا 

ته ڻ ڙپرينءَ جي رمز پروآھي نه ويڪر، نابينن کي ڪھڙي خبر؟  نه ان جي ڊيگھ سنڀالڻ ڪا سٿري آھي ڇا؟.اندر ۾ سڪ جي 
 .راضي ٿي ملي آيون نھي ڀنڀيون اکيون ڀري آيواي آيل! آھي اھي ته سيڻ آھن، جنين جي ھٿ ۾ ڪم آھي. قلم ڏاڍو ڏکيو 

۾ اکين جي جستجو بيان  هناھڙيءَ طرح ھن داستان ۾ ڪيترائي بيت آھن، جن ن کان ٿي آيون آھن.جتي ديرو دوست جو اتا
 پئجيو وڃي.  حوصلو حيرت ۾جنھن جي پڙھڻ سان انسان جو  ٿيل آھي.

 حَيَرتَ   ۾ ،  ڪَري   ڪِينَ     دَرَڪَ، حوصلو   
ور  پرَوڙي ڪِينَ ڪي!. ، سو ڪ  نَ سَندو حَق  س   جو ح 

 ( 712 ،ص23 ، بيت3 آسا، داستان رسالو، سر شاھ جو ،(ع2005)محمد، م غلا، )شاھواڻي  
اٺيتاليھ بيت ۽ ھڪ  48ٽوٽل بيت ملن ٿا. جنھن ۾ ٻين داستانن کان گھڻا  ھن داستان ۾آسا جي  سر ،داستان چوٿون

سان مليل آھي جا نصيحت ۽  ءَمختلف موضوعن تي بيت شامل آھن، پر ھڪ ڪڙي ڪڙي ھن داستان ۾وائي شامل آھي. 
 اچي ٿي. داستان جي شروعات شاھ لطيف ھن طرح ڪري ٿو. سان ٽمٽار نظر جدوجهد

لَّ ، ڃاتو ڪ   ديکِيندي ديدارَ کي ، ڪِينَ س 
لَ،   احاطو آھي  طَنبيلَنِ  ۾،  تازِي   جھ 
ئا  لَ ، سي حسابان ھَڄِي ويا.  ھ   جي  اَم 

 (   720 ،ص1 ، بيت4 آسا، داستان سررسالو،  شاھ جو ،(ع2005)غلام محمد، ، شاھواڻي)

ر  جدوجهدمنزل حاصل ڪرڻ جي  شاھ لطيف طالب کي مختلف طريقن سان ستان ۾اھن د لوڪ سمجھايا آھن. جا گ 
ڻ، حق کي پرکڻ لاءِ ھر مذھب سان سچو رھڻ ، سفيدي جو ۽ نيڻن سين نھار ڻ ، ھٿن سين ھاج ڪرڻرکان لڪائڻ، ترڪ ڪ

۾ جو اندر  ءَسلڻ، راز پريننه ته سڀ ڪو رسي پر پرين ته سٺن ڳڻن ھوندي به رسي ويام. سڪ ڪنھن سان  سرمو پائڻ، اوڳڻ
سالڪ ، سو ڪيئن پ سڻ کان پالھو رھي؟. جو پاتار پيو، پاڻيءَ ۾ پاند نه پسائڻ، پاڻ کان به پردو ڪرڻ ،ٻاڦ ٻاھر نه ڪڍڻرکي 

 سائڻ کان بچائي سگھي ٿي.ھن طرح پ   طالب کي  مرشد جي نصيحت ،جدوجهدکان سکڻ جي خواھش ۽ 
ڃاڻ،   ڪَرِ   طريقتَ    تَڪيو،   شَريعت      س 
، ون حَقيقتَ ھيرِ، ت ون ، ماڳ  مَعرفت ڄاڻ   ھينئ 
،  تَه پ سڻَ  کان پالھو رَھين.  ھوءِ  ثابوتيءَ  ساڻ 

 ( 728 ،ص40 ، بيت4 آسا، داستان سررسالو،  شاھ جو (،ع2005)غلام محمد، ، شاھواڻي)
روحاني رنگ ۽ حقيقت جي  ۾داستان  ستانن ۾ مضمونن جي مدنظر ڏسجي ته پھرئين ۽ چوٿينچئن دا جي آساسر

اکين جي حوالي  سمورا ته ن ۾داستا . ٻئيپيا ملنڪور جا مذ محبت ۽ مجاز ۾ ن داستان اچي ٿي. ٻئي ۽ ٽئي نظر نمايان ڳولا
ر ھي ن کڻي چئجي تهئاي. جا جذبا سمايل آھن جدوجهد سان  جو۽ جھد  وصل لاءِ جستجوءَ مجاز ، محبت ۽حقيقيروحاني ۽  س 

 . امتزاج آھي
 محنت ۽ مشقت آھي. جدوجهدعضوي جي پنھنجي ھوندي آھي. ھٿن جي  ھر ،جدوجهد۽ ، جتن ڳولھا جستجو،”

۽ جستجو ڏسڻ  جدوجهدسنگھڻ ۽ اکين جي ڳولا،  جدوجهدٻڌڻ، نڪ جي  جدوجهدڪنن جي ھلڻ آھي.  پيرن جي جستجو
 فرمائي ٿو ته: کي ھن طرح بيان ڪندي  جدوجهداکين جي بيت ۾ شاھ لطيف  نھ (6)“.آھي

باح ، دوس  ديکَڻَ آئيون،   اَکَڙِي ون عَليٰ الصُّ
ڀندِي ون اَرِداسَ ۾ ، ٻيِ نَه  ڪندِي ون  ڪا،  ا 

 رَچَندي ون رِيءَ پاھَ ، پَرچَندي ون پرِِينِ سين. 
 (    710،ص7 ، بيت2 آسا، داستان سررسالو،  شاھ جو (،ع2005)غلام محمد، ، شاھواڻي) 
، ست جي ديدار لاءِ خدمت ۾ حاضر ٿي عرض پيون ڪندو کي ڏسڻ لاءِ آتيون آھن، ءَئي اکيون پرينسوير صبح 

ته  آھي پوءِ ته شرط اھو د قبول پئجي ويو.هته زندگي رڱجي پوندي. سندن جپوندا سندن منٿ پسند پئي ۽ پرين پرچي 
 .آھن! نڻيوڏئي ڇڏکي ته ٻئي اکيون ڪڍي ڪانگن  ،اکيون پرينءَ کي نه ڏسنديونطالب جون جيڪڏھن سج اڀرڻ سان 

 :ھن طرح بيان ڪري ٿو شاھ لطيف اھڙي مسلسل جھد کي

 ون،ي  ندِ سَ ه پَ ين جي نَ رِ  ، پِ جِ اَڀرنديئي سِ 
 ڪَڍي ٻيئي ڏِجِ ، اَکڙيون ڪانگنِ کي. 

 ( 711 ،ص1 ، بيت2 آسا، داستان سررسالو،  شاھ جو (،ع2005)غلام محمد، ، شاھواڻي)

محبوب کا پل به پري رھڻ نه  عاشق پنھنجي معشوق کي سج اڀرندي ۽ لھندي، بلڪ ھر وقت ڏسڻ چاھيندو آھي.
اھڙيون اکيون ڪھڙي ڪم لاءِ چئي ٿو. ڇو ته اکين کي ڪڍي ڪانگن کي ڏيڻ جي گھرندو آھي. جي پرين نه ڏسڻ ۾ايندا ته 

تنبيھ ڪندي، ڪنھن ٻئي ڏي ھڪ ٻئي بيت ۾ لطيف سائين طالب کي جون جيڪي صبح اٿندي پرينءَ جو ديدار نه ڪن؟. 
ٻين ڏي ڏسڻ کان پاڻ کي ھر حال ۾ روڪڻ پاڻ تي ضابطو رکڻ، نظرن کي  نھارڻ کان به منع ڪري ٿو ته پرين ريسارو اٿئي.

 ي.جھادِ اڪبر آھ جدوجهدروڪڻ وري 

 ته:  چئي ٿوشاھ لطيف ان لاءِ 
 جن سان پسين پرينءَ کي، اَکيون سي ئي ڌارِ 

 ٻئي ڏانھن ڪيم نھار، گھڻو ريسارا سپرين. 
  (  713 ،ص22 ، بيت2 آسا، داستان سررسالو،  شاھ جو (،ع2005)غلام محمد، ، شاھواڻي) 

 ، اھڙي پاڪ نظر ھجي.ھجناکيون   ناھڙيواکيون ڌار معنيٰ  نشاھ لطيف عاشق کي به اھڙي صلاح ٿو ڏئي ته اھڙيو
 د  هج   و۽ تنھنجو سمور ڪونه آھي.ئي محبوب کي پسند ته باقي ٻئي ڏي نھارڻ  .ڪجي ئي ديدارپرينءَ جو  ھن سان فقطجن

عاشق ي ويندي ۽ ڪنھن ڏي نھارڻ ته پوءِ محبوب جي تانگھ دل مان ختم ٿ ، ھرات وجھڻووانگر وڻِ وڻِ   “ٺَ ا  ”بيڪار ويندو.
انسان جي نظر اھڙي ان ڪري  سڄڻ به ريسارا تمام گھڻا آھن. .ع ٿي ويندييضا، سندس لا حد واري لوچ بي خبر ٿي ويندو

طالب کي به مطلوب سان سچي محبت ته غير ڏي ڏسڻ گناھ سمجھي. ناتو جوڙي  جو واحد سان محبت جو ،پاڪ ھجيپويتر ۽ 
 آھي. ان ڪري چئي ڏنائين ته:

 اَکڙيون پرِينِ ري، جي ڪِي ٻيِو پَسَنِ،
 تَه ڪَڍِي  کي ڪانگَنِ ، نوِالا نيڻ ڏِيان.

 ( 709 ،ص4 ، بيت2 آسا، داستان سررسالو،  شاھ جو (،ع2005)غلام محمد، ، شاھواڻي)
چئي د جاري رکندي هجان کي پنھنجي پرين جي خبر آھي ته ان کي شرڪ پسند نه آھي. ان ڪري وڏي اعتماد سان 

جون اھي اکيون جيڪي پرينءَ  طالبٿو، جي اھڙي غلطي ڪنديون ته ڪڍي نيراني ئي نوالا ڪري ڪانگن کي ڏئي ڇڏيندس. 
 ، شاھ لطيف چئي ٿو ته:پرچن به پاڻ ٿيونن ۽ رسآھن وري  لاءِ ترسن ۽ سڪن پيون سي پاڻ ۾ وڙھي پيون

 ڪَرينِ،      ڏوسَ      ڏمَرَ   تي ،    اَکَڙِيَن   اَکَڙِي ون
ون، تيلانَھن دَعويٰ مَنجِھ دَڙِينِ،  جيلانھن سِڪَڻ  سِکِي 

سَن    پَرچَنِ     پاڻَ   ۾.   کلَِنِ     ۽     کَرِينِ   ،    ر 
 ( 711 ،ص15 ، بيت2 آسا، داستان سررسالو،  شاھ جو (،ع2005)غلام محمد، ، شاھواڻي)

ڪڪر ۽ جھيڙو لڳائي بيٺيون آھن، جيئن آسمان تي  ضد تي آھن اھي پر .اتي ختم نه ٿيو آھيڏمرجڻ اھو اکين جو 
سانوڻَ مينھن وانگر پيون ي سڪ ۾ ڳوڙھن سان ڀريون پيون آھن ۽ اکيون به پرينءَ جئن ئي يبلڪل اسڻ لاءِ تيار ھوندا آھن. و

شق انھن کي ڪين نظر وڏي تڪليف ھوندي آھي. پر سچا عاد  ڪرڻ ۽ ان لاءِ انتظار ڪرڻ ۾ هديدار لاءِ ج  وسن. محبوب جي 
 چئي ٿو ته: ۾ڌرين. جيئن شاھ لطيف ھن بيت 

 ،کي  آھين وڏا ،  وجھ  وڙھڻ  جا  اکين
 منڊي بيٺيون  مامرو،   جھيڙو نه  لاھين،
ڀَ  ۾ ، اگھميو آھين،   جيئن سي ڪڪرَ  ا 
ڙ  ڦڙ  نه لاھين ، وَسن سانوڻَ مِينھن جان.   جھ 

 ( 712 ،ص17 ، بيت2 آسا، داستان سررسالو،  شاھ جو (،ع2005)غلام محمد، ، شاھواڻي)
 ند کاه، ھٿن ۽ پيرن جي ج  جدوجهدجا ڪيترائي مثال سرآسا ۾ ڏنا آھن. اکين جي  جدوجهدکين جي شاھ لطيف ا
 :اصل ٿئي ٿي ته پوءِ ھيئن چونديون آھنجڏھن انھن کي محبوب جي نظرِ ڪرم حوڏي مشڪل آھي. 

 ،ڪي  جو  وڃي  اڄ  ، اکيون  پسي  آئيون
 ڄ  ، لالون ٿيون لطيف چئي.  سيڻنِ ڪيو سَھَ 

 ( 710 ،ص10 بيت، 2 آسا، داستان رسالو، سر شاھ جو (،ع2005)غلام محمد، ، شاھواڻي)

ن ڙا قرب منھنجي سيڻن/پرينءَ/ محبوب موهشاھ لطيف چئي ٿو، جيڪي اڄ منھنجون اکيون ڏسي آيون آھن ۽ ج
رِ نظر هطالب تي محبوب جي م اھو قرب پرينءَ جو ھيرن جواھرن کان به وڌيڪ آھي. جڏھناھي ڳائجڻ جا نه آھن.  ،تي ڪيا
 وڏي ڪاميابي آھي. جي   جدوجهدسندس ان لاءِ اھا  ٿي تڏھن

ون پَسِي آئيون،   ڪي جو وڃي ڪالَ ، اَکيِ 
ون ، لطيف چي، جانب جي جمالَ،  لال ون ڪِي 

 ديکِيو. ٿيا     نيڻَ    نھِالَ ،   جَنين    دِلبر   
 ( 710 ،ص11 ، بيت2 آسا، داستان سررسالو،  شاھ جو (،ع2005)غلام محمد، ، شاھواڻي)

اھي نيڻ ٺري پيا. اھا جستجوءَ جي آخري منزل ھوندي آھي، ۾جڏھن نيڻن دلبرَ پرين پياري کي ڏٺو ته خوشيءَ 
نجو محبوب مشاھدو ڪرائي ته ان کان هپن ،اھو پرين ،کان پوءِ اھا منزل جدوجهدجڏھن انسان ڪنھن جي ڳولا ڪري ۽ گھڻي 

 وڌي وڃي ٿي. پوءِ وري ھيئن چوي ٿو ته:اڃا به گھڻي عاشق جي تڙپ  ، پرپوءِ به تمنا پوري نه ٿي ٿئي
 وسَنِ    ۽    وِھسَنِ،     ڏِھاڙي     ڏِسڻَ   لئي،

 جيئن جيئن پرين پسن،تيئن تيئن نَشا نينھن جا.
 ( 711 ،ص12 ، بيت2 آسا، داستان سررسالو،  شاھ جو (،ع2005)غلام محمد، ، شاھواڻي)

ھڪ لاڙو  جنھن شيءِ مان لذت ۽ مزو اچي ۽ ان ڏانھن رغبت رکي ته اھو محبت ۽ عشق جي احساس جوکي انسان 
سندس اندر ۾ عشق جنم  ، ان سانڄمائي ٿي ندي آھي تڏھن انسان جي دل تي قبضوآھي. جڏھن محبت ڪمال تي پھچي وي

ئن کڻي چئجي ته اھو لاڙو شدت وٺي عشق بڻجي وڃي ته ان ڪيفيت، لاڙي يا جذبي کي عشق چئجي ٿو. جڏھن ياوٺندو آھي. يا 
پرينءَ جو ڳجھ ته پاڻ ئي پنھون آھيان ڪنھن طرف ڪاھيان واري ڳالھ سامھون ايندي آھي.  ٿو چيهعشق ڪمال درجي تي پ

 : ان تي ظاھر ٿيندو آھي. جيئن ھن بيت ۾ شاھ لطيف چئي ٿو ته
جَھ،  ڳالھ پرِيان جي ڳ جھَ جي، ڳالھ مِڙوئيِ ڳ 
ون پرِِين ٿيِين. ، ته پرِِيتَئ  نجھ   ھيئنڙا!  ا جھ  مَ م 

 (707،ص14 ، بيت1 آسا، داستان سررسالو،  شاھ جو (،ع2005)غلام محمد، ، شاھواڻي)

جي وڃي ٿو. اھا عشق جي آخري سنڀالڻ سان پاڻ ئي ماڻھو پرين بڻ سموري ڳالھ ته ڳجھ آھي اندر پرينءَ جو ڳجھ
 منزل آھي. ڊاڪٽر نواز علي شوق عشق جي وصف تمان سٺي نموني واضع ڪئي آھي پاڻ لکي ٿو ته:

“ وڻ ويڙھي”۽ سنڌيءَ ۾“ عشق پيچان”ھڪ ول آھي، جنھن کي ھنديءَ ۾عشقه  آھي.مان ورتل  “عشقه”لفظ  عشق”
ڪائي ڇڏيندي آھي.آھي. جنھن وڻ کي لڳي نگ جي ھونديچيو ويندو آھي. اھا وڻ ويڙھي پيلي ر اھڙيءَ  ، ان کي ساڙي س 

وارو وڻ معشوق جي حسن ۽ جمال جي تجليءَ ۾ محو ٿي ويندو  ريت جڏھن ڪنھن جي دل ۾ عشق پيدا ٿئي ٿو ته ان جي وجود
طرف  ھرق کي پوءِ عاش (7)“.آھي ۽ محبوب کان سواءِ ٻيو سڀ ڪجھ فنا ٿي ويندو آھي. فقط معشوق ئي رھجي ويندو آھي

 محبوب ئي نظر ايندو آھي.

عاشق جون اکيون لاحد ۾لوچي، جڏھن معشوق جو ڳجھ ڳولھي لھن ٿيون. تڏھن پرين ۽ پاڻ ھڪ ٿي وڃن ٿيون. اھا 
 اھڙي ڪيفيت کي ھن طرح بيان ڪيو آھي. جي آخري حد آھي. شاھ لطيف ھن بيت ۾ جدوجهداکين لاءِ 

ر   ،  جَنين نيرانِ  ڪِي  تن نيڻَنِ   سيڻ،  ساجھ 
ضورِي حَج  ڪِيو.  انِ جيءَ ج سي ۽ ج  ، ڪَرَ ح 

 ( 709 ،ص6 ، بيت2 آسا، داستان سررسالو،  شاھ جو (،ع2005)غلام محمد، ، شاھواڻي)
 

 نتيجا:
 ۽ عمل جي مطابق اھي  انسان جي سوچ ھرپنھنجي آھي.  جدوجهدضوي جي ھڪ ع ھر انسان جي جسم ۾

ڏسڻ آھي پوءِ اھي خوبصورت منظر به  جدوجهدآھن. جيئن  اکين جي  انساني عضوا حرڪت ڪندا رھندا
ڏسن ٿيون ته ڪوجھا منظر به. اھو انسان جي عمل تي مدار رکي ٿو ته ان جون اکيون ڪھڙي منظر کان متاثر ٿي 

   ڪن ٿيون. جدوجهدان جي حاصلات لاءِ 
  ضون تي حاوي ٿي ويندي عسندس وجود جي سمورن  ،ڄمائي ديرومعشوق جي محبت دل ۾جڏھن عاشق کي

جي  جدوجهدسندن ايندي آھي.  طرف ھر شيءِ ۾ پنھنجي محبوب جي جھلڪ نظر آھي، تڏھن عاشق کي ھر
 چئبو آھي. “ عشق” اھڙي دلي ڪيفيت کياھا وڏي ڪاميابي آھي. 

 پرينءَ جي پنھنجي نفس کي ماري پوءِ  ينءَ جي ڳجھ تائين رسائي حاصل ڪري ٿو.پر ،عاشق لاحد ۾لوچي
ڪرڻي  ٻارن واري معصوميت اختياران لاءِ طالب کي ڪري ٿو.  جدوجهدجنھن لاءِ وڏي  ٿو. صورت سڃاڻي

 پاڻ پسائي ٿو.  ،تڪبر ۽ وڏائي الله پاڪ کي پسند نه آھي. معصوميت واري حالت ۾ ئي ان کي پرين ،پئي ٿي
ورتَ ھڏِ مَ سوجھ، ورتَ ري، ص  ڃاپي نه ص   س 

جود    وِڃائي   ٻوجِھ ،   ٻاراڻيءَ   ٿي   کي.    و 
 ( 708 ،ص16 ، بيت1 آسا، داستان سررسالو،  شاھ جو ،ع2005غلام محمد، ، شاھواڻي)

